
MEMORIA XUSTIFICATIVA DO CONVENIO DE COLABORACION ENTRE
A CONSELLERIA DO MEDIO RURAL E XENETICA FONTAO S.A. PARA
CONTINUAR CO DESENVOLVEMENTO DO PROGRAMA DE MELLORA
XENETICA DO GANDO FRISON DE GALICIA NO PERIODO 2019-2022

Esta Conselleria do Medio Rural ¢ o 6rgano da Administracion autonémica que ten
atribuido o exercicio das competencias en materia de ordenacion, fomento e control da
producion gandeira, asi como na elaboracion e execucion dos programas de mellora
xenética do gando, tal como se recolle no Decreto 149/2018, do 5 de decembro, polo
que se establece a estrutura organica da Conselleria do Medio Rural e se modifica
parcialmente o Decreto 177/2016, do 15 de decembro, polo que se fixa a estrutura

organica da Vicepresidencia e das consellerias da Xunta de Galicia.

No mencionado ambito material, constithie un dos obxectivos continuar co
desenvolvemento do Programa de mellora xenética da Raza Frisona de Galicia, para
mellorar a rendibilidade das explotacions leiteiras e a profesionalizacion do sector

leiteiro galego.

Antecedentes

Os programas de mellora e seleccion de gando son imprescindibles para unha ganderia
moderna, eficiente e competitiva. No caso que nos ocupa, a seleccion xenética da raza
Frisona vai parella ao desenvolvemento do sector lacteo de Galicia, onde ten unha
transcendencia fundamental e conta cunha gran repercusion social e econémica. Con tal
motivo, dende fai varios anos se ven desenvolvendo o “Programa de mellora xenética
do Frisén de Galicia", xa que practicamente toda a producién lactea galega provén de
animais desta raza.

O “Programa de mellora xenética do frison de Galicia", implantouse para complementar
o programa nacional e adaptar o seu esquema de seleccion xeral &s condicions
particulares de Galicia, e a0 mesmo tempo poier a disposicion dos gandeiros galegos
mecanismos que lles permitan acadar unha seleccion mais eficiente dos animais cos que

contan, reducindo a crénica dependencia exterior en canto a material xenético.

As tendencias no sector evolucionan cara a reducion do numero de explotacions
leiteiras, mentres que as que se mantefien se profesionalizan e acadan ratios de
produtividade e excelencia sanitaria comparables cos mellores estandares europeos.
Malia todo, a complexidade do mercado global caracterizado pola volatilidade de
prezos, dificulta a viabilidade das explotacions gandeiras, que precisan de vias
alternativas de negocio que complementen a sua rendibilidade. Por tanto, os novos
escenarios produtivos orientados a explotacions mais dimensionadas e tecnificadas traen
consigo a modificacions nos criterios de seleccion.

Con tal motivo, compre revisar e actualizar o Programa de seleccion e mellora xenética
do frison de Galicia para o periodo 2019-2022, mantendo os seus puntos basicos e

introducindo os axustes necesarios para adaptarse 4s novas variables da situacion actual.

Finalidade
Para os efectos sinalados, tense previsto formalizar con Xenética Fontao o instrumento
convencional arriba referido por un periodo de vixencia que abrangue dende a sinatura

do mesmo ata o 31 de decembro de 2022.

O convenio ten por obxecto:

1. Establecer as condicions da colaboracion entre a Conselleria do Medio Rural e
Xenética Fontao S.A. para continuar co desenvolvemento do Programa de mellora
xenética da Raza Frisona de Galicia, contribuindo deste xeito a mellorar a rendibilidade
das explotacions leiteiras e & profesionalizacion do sector. Achégase no Anexo IV do
convenio o esquema xeral do Programa.

2. Permitir aos gandeiros galegos que colaboran no control leiteiro oficial e que estean
inscritos no libro xenealdxico da Raza Frisona acceder a material xenético de sementais
en proba de Xenética Fontao de xeito gratuito.

3. Permitir a estes mesmos gandeiros participar en condicidons proveitosas dos avances
tecnoldxicos acadados por Xenética Fontao, tanto na oferta de seme sexado, e nas
técnicas de aplicacion da biotecnoloxia do ADN, asi como en materia de transferencia

embrionaria e de fecundacion in vitro (FIV).

4. Pofier ao alcance de todolos gandeiros galegos material xenético de elite, a prezos
competitivos no mercado, evitando deste xeito 4 saida de divisas fora da nosa

comunidade mediante a utilizacién de recursos xenéticos de producion propia.

O instrumento convencional que se pretende asinar fundaméntase no seguinte:

Este convenio ten un gran interese para esta Administracion Publica, porque habilita
medios dos que carece a nosa conselleria e permite obter grandes beneficios para o
sector lacteo galego a un custo axeitado. Os beneficiarios ultimos das actuacions
financiadas con este convenio son fundamentalmente os gandeiros que participan no
Programa de mellora xenética da raza frisona de Galicia a través do control oficial de
rendemento leiteiro.

Estas actuacions contribuen a mellorar a rendibilidade das explotacions leiteiras e a
profesionalizacion do sector, xa que permiten aos gandeiros galegos acceder a material
xenético alta calidade en condiciéns econémicas moi vantaxosas asi como acceder de
primeira man 4s innovacions tecnoloxicas no campo da seleccion animal. Neste sentido,
no novo convenio incliense obrigas adicionais que redundan nun maior beneficio para
os gandeiros.

O numero de gandeiros beneficiados de forma directa estimase en madis de 2.600, a
relevancia deste proxecto ¢ tal que aproximadamente o 65% da produciéon do leite
galego provén de gandeiros directamente implicados no Programa.

Hai que engadir ademais, que os logros acadados en canto a avances xenéticos co
programa galego de mellora xenética repercuten tamén no resto dos gandeiros galegos
en xeral, non s6 nos que participan no control leiteiro oficial, polo que se amplifican os
beneficios obtidos a partir deste convenio.

Por outro lado, o procedemento ordinario de concorrencia publica na concesion de
subvencions resulta improcedente, por canto a entidade destinataria resulta
imprescindible para a xestion do programa:

1. Xenética Fontao S.A. ¢ a Unica entidade de Galicia rexistrada como membro
institucional da I.S.A.G., co cddigo laboratorial E/X (84434). Ademais, ¢ a Unica
entidade de Galicia con capacidade para producir e achegar doses seminais de alto

mérito xenético a todas as ganderias galegas.

2. E o tnico centro en Galicia especializado na mellora e seleccion de gando frison,
sendo ademais o de maior capacidade en todo o estado, xa que aparte da sta capacidade,
instalacions, dotacion material e humana, conta cun laboratorio de xenética molecular
que permite aplicar s innovacions tecnoloxicas para lograr grandes avances no campo
da mellora animal. Este centro esta ademais na vangarda das innovacions tecnoldxicas
no campo da mellora animal.

3. Conta cunha ampla traxectoria neste campo, ¢ ven colaborando coa Conselleria do
Medio Rural na modernizacién do sector leiteiro galego dende que se puxera en marcha
o Plan Integral de Mellora Xenética (anos 1990 - 2000), e posteriormente nos sucesivos
programas de Mellora Gandeira (ano 2001 ata a actualidade). Ademais, ¢ a entidade
xestora do centro de sementais da raza frisona en Galicia.

4. Xenética Fontao S.A ¢ protagonista fundamental na mellora gandeira de Galicia en
xeral, e por tanto na mellora da cabana de vacun de leite, a través da xestion do centro
de seleccion e reproducion animal de Galicia, a constitucion dun banco de
xermoplasma, a prestacion de servizos de biotecnoloxia molecular, e de innovadores

proxectos de [+D+I.

Xa por ultimo, cabe sublifiar que desenvolver o programa de mellora xenética a través
dunha convocatoria publica de axudas, por exemplo mediante a concesion de
subvencions aos gandeiros para mercar o material xenético, non permitiria acadar os
obxectivos que se perseguen, a producion dunha xenética galega propia de alta calidade.
Mediante o convenio, a través dos acordos coas ganderias colaboradoras, conséguese a
implicacion e participacion directa dos gandeiros no programa, e de feito unha boa parte
da xenética utilizada procede de explotacidons galegas, o cal se traduce nun proceso de

retroalimentacién moi oportuno para valorizar a cabana galega de gando Frison.

Tendo isto en conta, considérase motivada a concesion directa dunha subvencioén por
acreditarse razons de interese publico, social e econdomico asi como a dificultade da stia
convocatoria publica de acordo co previsto no artigo 26.2.a) da Lei 9/2007, do 13 de

xuflo, de subvencions de Galicia.

Polo exposto, estimase xustificada a utilizacion do instrumento do convenio para
articular as actuacions de referencia, quedando o devandito convenio foéra do &mbito de
aplicacion da Lei 9/2017, do 8 de novembro, de contratos do sector publico, pola que se
traspofien ao ordenamento xuridico espafiol as Directivas do Parlamento Europeo e do
Consello 2014/23/UE y 2014/24/UE, do 26 de febreiro de 2014, con independencia de
que, de acordo co previsto no artigo 4 da devandita norma, lle sexan de aplicacioén os

principios desta Lei para resolver as dubidas e lagoas que puidesen presentarse.

Para a tramitacion deste convenio, tense observado o cumprimento dos requisitos

establecidos na Lei 40/2015, do 1 de outubro, de réxime xuridico do sector publico.

Santiago de Compostela, 5 de abril de 2019
O director xeral de Gandaria, Agricultura e Industrias Agroalimentarias
Silvestre José Balseiros Guinarte

(Asinado dixitalmente no lateral)

